ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐԻ  2013 ԹՎԱԿԱՆԻ ԱՊՐԻԼԻ 15-Ի N 396-Ն ՀՐԱՄԱՆՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ  ՀՐԱՄԱՆԻ ՆԱԽԱԳԾԻ

1. Իրավական ակտի անհրաժեշտությունը (նպատակը).   
Իրավական ակտում փոփոխությունը կատարվում է գործընթացի կազմակերպման ընթացքում ի հայտ եկած բացերը լրացնելու, խնդրահարույց հարցերը հստակեցնելու նպատակով: 
 1.1. Կարգավորման ընթացիկ իրավիճակը և առկա խնդիրները. 
Նախագծով առաջարկվող փոփխությունների իրականացումը պայմանավորված  է հանրակրթության ոլորտի գործառույթների թվայնացման  ընդլայնմամբ, արդյունքում՝ մրցույթի  հայտարարության ինքաշխատ եղանակով ձևավորման, ՀՀ ԿԳՄՍ նախարարության (յսուհետ՝ նախարարություն) պաշտոնական կայքում տեղադրելու մասին կարգավորումները հանելու և կարգում առկա որոշակի տեխնիկական բնույթի խնդիրները շտկելու անհրաժեշտությունից։
Նախարարության կայք-էջում տեղադրվում են բոլոր դպրոցներում առաջացած հայտարարությունները, որը ահռելի ծանրաբեռնվածություն  է ստեղծում և վարչարարական ռեսուրսի հսկայական ներդրում է պահանջում։
Գործող՝ Հայաստանի հանրապետության կրթության և գիտության նախարարի 2013 թվականի ապրիլի 15-ի N 396-Ն հրամանում (այսուհետև՝ Կարգ), տնօրենն է որոշում  թափուր տեղի համար հայտարարություն տալ թե ոչ՝ հաշվի առնելով չդասավանդվող դասաժամերը։
Հաշվի առնելով, որ այս կարգում նախատեսված է կամավոր ատեստավորումը 2 անգամ չհաղթահարելու դեպքում հաստատությունից ազատված  ուսուցի՝ հաստատություն չընդունվելու  վերաբերյալ կարգավորում, որով ներկայացվող հայտում անպայման պետք  է լրացնի կամավոր ատեստավորման դրական արդյունքի վերաբերյալ տեղեկություն, անհրաժեշտություն է  առաջացել այդ սկզբունքով լրացնել տեղեկություն նաև ուսուցչի հերթական ատեստավորման արդյունքում 2 անգամ չատեստավորված, հաստատությունից ազատված և նոր հայտարարված ուսուցչի թափուր տեղի համար  անցկացվող մրցութին մասնակցելու ցանկություն ունեցող անձի վերաբերյալ։
Միևնույն ժամանակ, նկատի ունենալով, որ բողոքարկման հանձնաժողովի եզրակացությամբ արձանագրվել են հարցազրույցի փուլի հարցաշարի կազմման ընթացքում թույլ տրված թերություններ և ընթացակարգային շեղումներ՝ ուսուցչի թափուր տեղի համար անցկացվող մրցույթների ընթացքում բոլոր մասնակիցների համար մրցութային գործընթացների թափանցիկությունը, իրավաչափությունն ու հավասար պայմանները, ինչպես նաև հարցաշարերի կազմման միասնականությունն ապահովելու նպատակով նախագծով նախատեսվում է հրամանի 62-րդ կետը փոփոխել հետևյալ բովանդակությամբ՝ այն տրամաբանությամբ, որ հարցաշարերում ներառված հարցերի պատասխանները չափելի և իրավաչափ լինեն. «62. Հարցազրույցի փուլի համար նախատեսված հարցաշարը կազմում է ուսումնական հաստատությունը՝ ապահովելով հարցերի հստակ ձևակերպումը, դրանց բովանդակային համապատասխանությունը հաստիքային պահանջներին, ինչպես նաև մասնակիցների մեթոդաբանական, մանկավարժական և մասնագիտական կարողությունների ամբողջական և չափելի գնահատումը:»:
[bookmark: _GoBack]   Վերոնշյալ փոփոխությունը հնարավորություն կտա գնահատելու ոչ միայն հավակնորդների գիտելիքների մակարդակը, այլ նաև ուսուցման և դասավանդման մեթոդների կիրառման հմտությունները, իրավիճակային վերլուծության ունակությունը և կրթական պրակտիկայում արդյունավետ գործունեության կարողունակությունը, որն էլ  կապահովի մրցութային գործընթացների թափանցիկությունը, հավասար պայմանները և բարձր որակավորում ունեցող մասնագետների ներգրավվածությունը հանրակրթական ուսումնական հաստատություններում։
  2. Միջոցառման իրականացումից ակնկալվող արդյունքը. 
Արդյունքում էլեկտրոնային եղանակով ձևավորված ուսուցչի թափուր տեղի հայտարարության ձևավորումը կխնայի մարդկային և ժամանակի ռեսուրսներ, ընթացակարգը կդառնա ավելի ժամանակակից, տեխնիկապես հասանելի։ Նոր սահմանվող կարգավորումները համահունչ կդառնան հանրակրթության ոլորտում օրենսդրությամբ սահմանված պահանջներին։
3. Կապը ռազմավարական փաստաթղթերի հետ.
Սույն կարգով սահմանված գործընթացի իրականացումը բխում է ՀՀ  կառավարության 2021 օգոստոսի 18-ի թիվ 1363-Ա  որոշմամբ  հաստատված  ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  1-ին և  2-րդ պարբերություններից՝ «Կառավարության համար գերակա խնդիր է կրթության և գիտության զարգացումը, ինչի շնորհիվ է միայն հնարավոր հասնել կայուն ու ներառական զարգացման ու համընդհանուր բարեկեցության: Մարդկանց  գիտելիքների և հմտությունների ուղղությամբ ներդրումները երկրի զարգացման գրավականն են: Կրթության ոլորտում նախատեսվող աշխատանքները միտված են լինելու քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորմանը: Ոլորտի զարգացումը սերտորեն կապակցվելու է պետության զարգացման ռազմավարությանը և գերակայություններին: Կրթության բոլոր մակարդակների համար առանցքային են լինելու ներառական կրթական միջավայրի ստեղծումը, կրթության բովանդակության և կրթական ծրագրերի արդիականացումը․․․»։ 
Անհրաժեշտությունը բխում է նաև «2050 ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ» ծրագրի «ՄԻՆՉԵՎ 2030 ԹՎԱԿԱՆԻ ՄԵԳԱՆՊԱՏԱԿՆԵՐԻ»   ԳՈՐԾՈՂՈՒԹՅՈՒՆՆԵՐԻ «1. ԿԻՐԹ ԵՎ ԿԱՐՈՂՈՒՆԱԿ ՔԱՂԱՔԱՑԻ, ԺՈՂՈՎՈՒՐԴ» համար 1 մեգանպատակի թիրախային արդյունքի ցուցանիշի ապահովման պահանջներից, այն է՝ «Գիտելիքի, մշակույթի, գիտակցության, հմտությունների համատարած, ներառական, նորարարական և հանրամատչելի զարգացման և յուրացման միջոցով ունենանք քաղաքակիրթ, ստեղծագործ, նախաձեռնող, կարողունակ ու մրցունակ քաղաքացի, ում համար իրավունքների իրացումը նույնքան կարևոր է, որքան պարտականությունների ու պարտավորությունների կատարումը, ով առաջին հերթին իրեն է համարում սեփական բարեկեցության և առողջության պատասխանատուն»:   



4. Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն

ՏԵՂԵԿԱՆՔ
«Հայաստանի հանրապետության կրթության և գիտության նախարարի 2013 թվականի ապրիլի 15-ի N 396-Ն հրամանում փոփոխություններ և լրացումներ կատարելու մասին» ՀՀ կրթության, գիտության, մշակույթի և սպորտի նախարարի հրամանի  նախագծի ընդունմամբ պետական բյուջեի ծախսերի ավելացում չի նախատեսվում և լրավճարը կտրամադրվի ՀՀ պետական բյուջեով նախատեսված ֆինանսական միջոցներից:

ՏԵՂԵԿԱՆՔ
«Հայաստանի հանրապետության կրթության և գիտության նախարարի 2013 թվականի ապրիլի 15-ի N 396-Ն հրամանում փոփոխություններ և լրացումներ կատարելու մասին» ՀՀ կրթության, գիտության, մշակույթի և սպորտի նախարարի հրամանի  նախագծի ընդունմամբ այլ նորմատիվ իրավական ակտեր ընդունելու անհրաժեշտությունը բացակայում է:


